
Audioaren erreferentzia: ​JJ­01 Ordubete berandu  
Mailak:​ B2­C1 
Funtzioa: ​Kexa azaldu. Aitzakiak jarri.  
Adierazpen linguistikoak:​ puntualtasunari buruzko lexikoa ​(berandutu, itxarotea egokitu..), ​kexa eta 
aitzakiak sortzeko moldeak​ ( kontua da…­ela, sutu egiten naiz, non demontre…), ​aditz­izenak, 
lokuzioak, gerundioa ​(esandako, etortzekoak, hots egin, joan beharra daukat, zotinka…) 
Azken ekintza:​ Bikoteka, lan­hitzordu batera berandu iritsi den baten eta zain dagoen lagunarena 
arteko elkarrizketa ahoz osatu eta antzeztu. Kexa eta aitzakiak elkarri bota. 

 

 EGITEKOAK 
Ikasbileko zenbakia:​ ​1815163 
 
1­ Saio horretan puntualtasuna izango da gaia nagusia. Ikasgelako saioa prestatzeko, irakur 
ditzatela ikaslearen orrian dauden testuak eta bere aukera egin dezatela. Ikasgelan zein 
testurekin identifikatzen diren azaldu beharko diete ikaskideei. Beren burua prestatze aldera, 
idatz ditzatela gaiaren inguruan azalpenak emateko beharko dute euskarri lexikala: hitzak eta 
esamoldeak.  
1.1 jarduera egiteko landu beharrekoa da. 
 
2- Ikasgelan amaitu ondoren egitekoa. Hizkuntzari erreparatzeko bakarka egiteko 
ariketa​: ​Bi ariketa gehiago ditu ikasleak bere kaxa egiteko:  

1. Ulermen ariketa: audioa entzun eta egia ala gezurra ariketa 
2. Hizkuntza lantzeko hainbat esaldi berridatzi 

  
 

1. ENTZUN AURRETIK 
 1.1. Puntuala zara?  
Bere burua puntualtzat duen ala ez hausnartzeko gonbitea egin: ​Berandu iristekoa zara? Axola dizu 
jendeak berandu iristeak? Zein izaten da zure erreakzioa?...   

Testuak oinarri, ikasleak azalduko du bera nolakoa den.  ​“Nik neure burua ​puntualtzat​ daukat. 
Gainera, ez zait gustatzen inor nire zain egotea, ​errespetu falta izugarria​ iruditzen zait…” 

Azalpenean lagungarriak izango zaizkion testuetako hitzak eta moldeak erabiltzera bultzatu:  
­ Puntualtasunari buruzkoak:​ ​berandu ailegatu, zain egon beharra, itxarotea egokitu, 

atzeratzen naiz, garaiz iritsi, puntual heltzea,  nire zain dagoena 
­ Kexa azaltzekoak:​ ​“deika hasten naiz, ea ​non demontre​ dauden jakiteko” ; “​Neure 

onetik ateratzen nau​ zain egon beharrak” ; euripean eta hotzak zain egon behar badut, 
sutu egiten naiz 

 

Ondoren, taldeko puntualena zein den erabaki behar dute. Arrazoiak eman ditzatela. 

http://www.ikasbil.net/web/ikasbil/atazak-fitxa?p_p_id=56_INSTANCE_Ta0p&p_p_lifecycle=0&p_p_state=normal&p_p_mode=view&p_p_col_id=column-1&p_p_col_count=1&groupId=10138&articleId=1813556
http://www.ikasbil.net/web/ikasbil/atazak-fitxa?p_p_id=56_INSTANCE_Ta0p&p_p_lifecycle=0&p_p_state=normal&p_p_mode=view&p_p_col_id=column-1&p_p_col_count=1&groupId=10138&articleId=1815163

1.2. Aitzakia bila 

Aurreikuspenak egin: berandu iristen garenean jarri ohi ditugun aitzakiak 
zerrendatu, eta ondoren, taldean komentatu. 

 Nahi izanez gero, ​atera diren aitzakiak komentatu: ​Zeri buruzkoak dira gehienak? Zein 
da aitzakiarik ohikoena? Eta xelebreena?​ Audioa entzundakoan, atera direnekin alderatzeko 
tartea hartu. 
 

2. ENTZUN BITARTEAN 
2.1. Zer gertatu da? 

Audioaren lehen entzunaldia bideratzeko galderak irakurriko dituzte.  
Binaka alderatuko dituzte erantzunak. Ondoren, denon artean zuzendu eta saiatu informazioa 
osatzen. Berriro entzun pasartea nahi izanez gero, agian, zalantza sortu duen zatiren bat entzuteko 
edo.  

1. Nor dira audioan agertzen diren hiru pertsonak: Jone, Jon eta Zuriñe? 
Jone:​ Ingurugiro* (Ingurumen) bulegoko teknikaria 
Zuriñe:​ Joneren idazkaria 
Jon: ​Produktora* (ekoiztetxe) bateko langilea  

2. Zertarako jarri dute hitzordua? ​Kanpaina baterako iragarki bati buruz hitz egiteko 
3. Jone haserre dago bai Zuriñekin, bai Jonekin. Zergatik? (Arrazoi bat baino gehiago daude, 

saiatu ahalik eta gehienak harrapatzen) ​Zuriñekin:​ kanpainak hasi behar zuela berandu esan 
ziolako, negar erraza daukalako, dena azaldu behar diolako..​.​Jonekin: ​berandu iristeagatik, 
telefonoa eskegi diolako, aitzakiatan dabilelako... 

4. Jon eta Jone elkar ezagutzen dutela esango zenuke? Zergatik?  ​Bai. Bukaeran izena elkarri 
esan diote. Sorpresa doinuan antzematen zaie elkar ezagutzen dutela.   

 ​2.2. Jonen aitzakiak 

Jonek erabilitako aitzakiak osatu behar dituzte. Ez dute erantzuna hitzez hitz eman behar, 
aitzakia zertaz den jakitea nahikoa da. Zailtasunak badituzte, hitz gakoren bat identifikatzera animatu 
(“errotonda”, “aparkalekua”, “urruti”, “segurata”) eta horiekin aitzakia osatzen saiatu.  
 

“ kontua da ​merkataritza­guneko ​errotondan​ sekulako auto­ilara zegoela​ eta  berandu iritsiko 
naizela” 

“ Aparkatzeko tokirik ez dut topatu, eta azkenean, ​autoa ​aparkalekuan​ sartu behar izan dut​” 

“ ​Kontua da aparkalekua ​uste baino ​urruti​ago dagoela eta oinez noa orain​. Beste 10 bat minutu 
beharko ditut” 

“ Uste nuen 10 minutu izango zirela, baina hor behean ​daukazuen Torrente itxurako ​segurata 
horren erruz​  gehiago atzeratu naiz. 

3- ENTZUN ONDOREN 
 
Binaka, egoerak antzeztuko dituzte. Bikoteak osatzeko garaian, erabili 1.1 ariketan  puntualtasunari 
buruz esan dituztenak eta pertsona puntual bat eta puntual ez den batekin elkartzeko eskatu. Ikasleek 
honako fitxa hauek izango dituzte:  
 

A ikaslea:​ ​Berandu iritsi zara lan­hitzordu batera. Normalean leku guztietara berandu iristeko 
ohitura duzunez, mota guztietako aitzakiak dituzu prest bestearen aurrean gaizki ez geratzeko. 
Erabili nahi adina aitzakia egoera honetatik ere ahalik eta ondoen ateratzeko. 
 
Zeure aitzakiak sortzeko garaian, gogoan izan Jonek esandakoak, lagungarriak izango 
zaizkizu eta:  

● “Kontua da merkataritza­guneko errotondan sekulako auto­ilara zegoela eta  berandu iritsiko 
naizela” 

● “ Aparkatzeko tokirik ez dut topatu, eta azkenean, autoa aparkalekuean sartu behar izan dut” 
● “ ​Kontua da aparkalekua uste baino urrutiago dagoela eta oinez noa orain. Beste 10 bat 

minutu beharko ditut” 
● “ Uste nuen 10 minutu izango zirela, baina hor behean daukazuen Torrente itxurako 

segurata horren erruz  gehiago atzeratu naiz. 

  

B ikaslea:​ ​Lan­hitzordu bat adostuta daukazu aspaldi Arekin eta txintxo­txintxo iritsi zara esandako 
orduan baino lehentxeago.  Dena prestatu duzu, denbora aurrera doa eta pertsona hori ez da ageri. 
Halako batean azaldu da mila aitzakia jarriz. Askotan gertatu zaizkizu horrelakoak eta ezin duzu 
gehiago. Gaur bereziki haserre zaude. Adieraz iezaiozu zure kexa haserrea, gaitzespena eta ironia 
erabiliz. 
 
Lagungarria izango zaizu Jonek esandakoak gogoan izatea:   

● Zortzietan ziren etortzekoak eta 8ak eta laurden dira honezkero…  
● Lasai, ez da zure errua, zuk astebeteko atzerapenez esan zenidan bakarrik  
● Ordu lehenago atera izan bazina… 
● Donapaleuko aparkaleku batean sartu duzu autoa edo zer?  
● Aizu, lehen telefonoa eskegi eta bakarrik hizketan utzi nauzu!  

Transkripzioa 
 

JONE: Aizu Zuriñe, zein ordutan ziren etortzekoak iragarkia egin behar digutenak? Zortzietan?... bai, halaxe neban 
nik ere apuntatuta, ...eta laurden dira honezkero… Goiko bulegora noa momentu batean...Iristen denean hots egidazu 
mesedez. 

JONE:  Ez da inor iritsi oraindik? Joder t'erdiak dira­ta! Nire telefonoa eman zenien ezta? ...Bai, bai,  bi aste barru 
hasten da kanpaina eta oraindik horrela gabiltza... beti berdin... Ez, ez, lasai emakumea, ez da zure errua bakarrik... 
zuk soilik astebeteko atzerapenez esan zenidan,... guztion kontua da.... lasai Zuriñe...bai... hanka sartzeak normalak 
dira bai, badakit lan asko duzula bai.... eta ez zaitez negarrez hasi orain... bale bai,... esandakoa,  produktorako 
(ekoiztetxe) tipoak hots egiten badu edo azaltzen bada pasastazu (pasadazu) ... 

JONE: Joder ze floja (motela) den emakume hau!   

(ETENA) 

JONE:  Zer duzu orain Zuriñe? 

JON:  E! Ingurugiro (Ingurumen) bulegoa? 

JONE: Bai 

JON: Ni ez naiz Zuriñe,... Igaraba films­etik hots egiten dizut. Ordu honetarako geratuta geunden… 

JONE: Orain ez... duela ordu erdi. 

JON: Bai, bueno kontua da merkatalguneko errotondan sekulako ataskoa (buxadura) dagoela eta berandu iritsiko 
naizela... 

JONE: Ba, egunero izaten da atasko (buxadura) bertan... ordu erdi lehenago atera izan bazina... 

JON:  Bale bale...(aski da) 

JONE:   Hona iristeko biderik zuze... nena... baina,... kolgau (eskegi) egin dosta (dit)!... kolgau egin dosta! 

(ETENA) 

JONE: Aizu, lehen telefonoa eskegi eta bakarrik hizketan utzi nauzu! Zuriñe? Ez , zeuk ez Zuriñe,... ez zaitez zotinka 
hasi berriro... produktorako (ekoiztetxeko) tipoaz ari naiz… Lasai Zuriñe bai, ea.... zer esan behar dostazu (didazu)? 
Ez... San Sebastian bezperarako ez dut ezer behar txinoen dendatik... eskerrik asko... eta ez naiz joango 
arratsaldean bulegokoekin pote bat hartzera... ez... ez dut uste faltan botako nauzuenik... lasai, brometan nioen,... 
haurrarekin egon beharra dut. 

(ETENA) 

JONE: Joder, ea beste baja luze horietako bat hartzen duen berriro!... 

JONE: Bai? 

JON: Ni naiz berriro... 

JONE:  Iritsi zara? 

JON:  Aparkatzeko tokirik ez dut topatu eta azkenean kotxea parkingean sartu behar izan dut. Joder ze garestia den 
parkinga hiri honetan...! Zer uste dute?... Denak turista aberatsak garela edo zer? Azkenean horixe ari dira lortzen... 
turistentzako kartoi­harrizko hiria... bueno, kontua da parkinga uste baino urrutiago dagoela eta oinez noa orain... 
beste 10 bat minutu beharko ditut... 

JONE:  10 minutu? Baina Donapaleuko parking batean sartu duzu kotxea edo zer? 

JONE: Anormal! 

JONE:  Bai? Iritsi dela? Hona bidali duzu? Bale Zuriñe... mila esker... 

JONE:  Aurrera.... 

JON:  Uste nuen 10 minutu izango zirela baina hor behean daukazuen Torrente itxurako segurata (zaindari) horren 
erruz gehiago atzeratu naiz... 

JONE:  Bale bale utzidazu hau kaxoietan sartzen eta segidan nago zurekin... 

JON:  Ez dakit hor duzuen tipo horrek nola eraman dezakeen pistola bat soinean... 

JONE:   Jo... Jon? 

JON:  Jone? 

 


